
Чаагай херектерниң чылыЯнварь ай төнчүлээн. Кыш­кы дыштанылга хонуктарында аныяктар мага хандыр дыш- танган, ооң-биле кады Хрис­тос Бурганның бодараан хүнүн христиан чон байырлап демдег- лээн.2020 деп онзагай чараш чыл бодунуң эргелеринче кирип- ксн.Чылды Россияда Алдар­ның болгаш тураскаалдың чылы кылдыр чарлааны-биле, хоочуннарга, дайын киржикчи- леринге дуза кадар ажыл .ам-даа күштелир дээрзи билдингир. Бо талазы-биле Тываның аны- як эки турачылары онза идеп- кейлиг болгаш, улуг назылыг-

ларга ачы-дуза чедирери чүгле чаңгыс юбилейлиг чыл-биле кызыгаарлаттынмайн турарын бадыткап турар.Ам-даа бүдүн чыл мурнувус- га. Школаларның доозукчула- ры янзы-бүрү өөредилге чер- леринче дужаап кирип, а эртем-билиг чедип алган аныяк специалистер күш-ажылчы ба- зымнарынче шымныгып кирер.Аныяктарның хүн бүрүде амыдыралында чедиишкиннер хөй. Оларга ам-даа сайзыралды күзевишаан, боттарывыска үле- гер кылдыр ап, оларга чоргаар- лаңыры чугула.Январь 13-те, Россияның Парлалга хүнүнде, респуб­

ликада массалыг информация чепсектериниң ажылдакчы- лары профессионал байыр- лалын демдеглээш, түңнел- дерин үндүрүп, тергииннерни шаңнап-мактаан. Оларның ара- зында аныяк фотограф — А да Тюлюш."Тываның аныяктары" солун база-ла бодунуң ажылын улам- чылап, аныяктарның чедииш- киннерин, өөрүшкүзүн, чедер- четпестерин үлежип, ону солун арнынга чырыдар."ТА" солун бедик шынарлыг саазында өңгүр чараш үнүп эгелээниден бээр 3 чыл эрткен. А  солун тургустуңганындан бээр январь 19-та 87 чыл болган.

